
Հայաստանի Հանրապետության կառավարությունը  ո ր ո շ ու մ  է.

1.
Հայաստանի Հանրապետության կառավարության 2009 թվականի հուլիսի 23-ի «1988-1992 թվականներին Ադրբեջանի Հանրապետությունից բռնագաղթված անձանց ապահովագրական uտաժը uահմանող հանձնաժողով ստեղծելու և հանձնաժողովի աշխատակարգը հաստատելու մասին» N 907-Ն որոշման`

1) վերնագիրը և 1-ին կետը «անձանց» բառից հետո լրացնել «և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց» բառերով.

2) 6-րդ կետը «անձանց» բառից հետո լրացնել «և Հայաստանի Հանրապետության Արծվաշեն գյուղից բռնի տեղահանված անձանց» բառերով.

2. որոշման հավելվածի՝

1) 1-ին կետը «անձանց» բառից հետո լրացնել «և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց» բառերով.   
2) 4-րդ կետը «հաշվառված» բառից հետո լրացնել «, ինչպես նաև 1992 թվականին Հայաստանի Հանրապետության Արծվաշեն գյուղից բռնի տեղահանված» բառերով.   
3) 5-րդ կետի 1-ին ենթակետը «թվականը» բառից հետո լրացնել «, իսկ բռնի տեղահանված անձանց՝ Հայաստանի Հանրապետության Արծվաշեն գյուղի կազմակերպություններում մինչև 1992 թվականի օգոստոս ամիսը» բառերով.
4) 7-րդ կետը լրացնել նոր պարբերությունով՝ հետևյալ բովանդակությամբ. <<Հանձնաժողովը, գրավոր հարցման միջոցով, Հայաստանի Հանրապետության պետական արխիվից ստանում է Արծվաշեն գյուղի կազմակերպություններում մինչև 1992 թվականի օգոստոս ամիսն աշխատած անձանց աշխատանքային գործունեությանը վերաբերող տվյալներ: >>.

5) 8-րդ կետը շարադրել հետևյալ խմբագրությամբ.

«8. Անձի գրավոր դիմում-հայտարարությամբ uտաժ uահմանվում է`

1) բռնագաղթված անձանց դեպքում` Ադրբեջանի Հանրապետությունում մինչև 1992 թվականն աշխատած ժամանակաշրջանի համար, բայց լիազոր մարմնում նրա հաշվառվելու ժամկետից ոչ ավելի,

2) բռնի տեղահանված անձանց դեպքում` Հայաստանի Հանրապետության Արծվաշեն գյուղի կազմակերպություններում մինչև 1992 թվականի օգոստոս ամիսն աշխատած ժամանակաշրջանի համար:»:

3.
Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հիմնավորում
Հայաստանի Հանրապետության Կառավարության 2009 թվականի հուլիսի 23-ի N 907-Ն որոշման մեջ փոփոխություն և լրացումներ կատարելու մասին» Հայաստանի Հանրապետության Կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը):

Նախագծի նպատակն է՝ Հայաստանի Հանրապետության Կառավարության 2009 թվականի հուլիսի 23-ի N 907-Ն որոշմամբ ստեղծված՝ ստաժ սահմանող հանձնաժողովին տալ 1992 թվականին Հայաստանի Հանրապետության Արծվաշեն գյուղից բռնի տեղահանված անձանց ստաժները սահմանելու լիազորություն, որոնց աշխատանքային գործունեությանը վերաբերող փաստաթղթերը ձեռք բերել հնարավոր չէ:

1.1. Կարգավորման հարաբերությունների ներկա վիճակը և առկա խնդիրները:

Արծվաշեն գյուղից բռնի տեղահանված անձինք կենսաթոշակ նշանակելու համար դիմելիս չեն կարողանում ներկայացնել մինչև 1992թ. օգոստոս ամիսն աշխատած ժամանակահատվածներին վերաբերող փաստաթղթեր, քանի որ այդ թվականին տեղի ունեցած իրադարձությունների հետևանքով չեն պահպանվել գյուղի արխիվները:

1.2.Առկա խնդրի առաջարկվող լուծումը:

Հայաստանի Հանրապետության Կառավարության 2009 թվականի հուլիսի 23-ի N 907-Ն որոշմամբ  ստեղծված՝ ստաժ սահմանող հանձնաժողովին տալ 1992 թվականին Հայաստանի Հանրապետության Արծվաշեն գյուղից բռնի տեղահանված այն անձանց մինչև 1992 թվականի օգոստոս ամիսն աշխատած ժամանակահատվածի համար ստաժ սահմանելու լիազորություն, ում աշխատանքային գործունեությանը վերաբերող փաստաթղթերը ձեռք բերել հնարավոր չէ այդ թվականին տեղի ունեցած իրադարձությունների հետևանքով:

2.Կարգավորման առարկան:

Ներկայացվող նախագծով կկարգավորվի 1992 թվականին Հայաստանի Հանրապետության Արծվաշեն գյուղից բռնի տեղահանված անձանց «Պետական կենսաթոշակների մասին» ՀՀ օրենքով կենսաթոշակ նշանակելիս նրանց ստաժները սահմանելու հարցը:

3. Իրավական ակտի կիրառման դեպքում ակնկալվող արդյունքը:

Կլուծվի 1992 թվականին Հայաստանի Հանրապետության Արծվաշեն գյուղից բռնի տեղահանված անձանց կենսաթոշակ նշանակելիս նրանց ստաժները սահմանելու խնդիրը և որոշակիորեն կբարելավվի նրանց սոցիալական վիճակը:
ՏԵՂԵԿԱՆՔ
Հայաստանի Հանրապետության Կառավարության 2009 թվականի հուլիսի 23-ի N 907-Ն որոշման մեջ փոփոխություն և լրացումներ կատարելու մասին» Հայաստանի Հանրապետության Կառավարության Կառավարության որոշման նախագծի ընդուման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության Կառավարության 2009 թվականի հուլիսի 23-ի N 907-Ն որոշման մեջ փոփոխություն և լրացումներ կատարելու մասին» Հայաստանի Հանրապետության Կառավարության Կառավարության որոշման նախագծի ընդուման դեպքում  Հայաստանի Հանրապետության պետական բյուջեի եկամուտներում   և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ
Հայաստանի Հանրապետության Կառավարության 2009 թվականի հուլիսի 23-ի N 907-Ն որոշման մեջ փոփոխություն և լրացումներ կատարելու մասին» Հայաստանի Հանրապետության Կառավարության որոշման նախագծի ընդուման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

Հայաստանի Հանրապետության Կառավարության 2009 թվականի հուլիսի 23-ի N 907-Ն որոշման մեջ փոփոխություն և լրացումներ կատարելու մասին» Հայաստանի Հանրապետության Կառավարության որոշման նախագծի ընդուման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք - Ա Մ Փ Ո Փ Ա Թ Ե Ր Թ
<<Հայաստանի Հանրապետության կառավարության 2009 թվականի հուլիսի 23-ի թիվ 907-Ն  որոշման մեջ փոփոխություն 

և լրացումներ կատարելու մասին>> Հայաստանի Հանրապեության Կառավարության որոշման նախագծի կապակցությամբ 

շահագրգիռ նախարարությունների  առարկությունների և առաջարկությունների վերաբերյալ 
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 21.05.2010թ. 
	 ՀՀ ֆինանսների նախարարությունը <<Հայաստանի Հանրապետության կառավարության 2009 թվականի հուլիսի 23-ի թիվ 907-Ն որոշման մեջ փոփոխություն և լրացումներ կատարելու մասին>> Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:

	ՀՀ տարածքային կառավարման նախարարություն 31.05.2010թ.
	<<Հայաստանի Հանրապետության կառավարության 2009 թվականի հուլիսի 23-ի թիվ 907-Ն որոշման մեջ փոփոխություն և լրացումներ կատարելու մասին>> Հայաստանի Հանրապեության կառավարության որոշման նախագիծը քննարկվել է ՀՀ տարածքային կառավարման նախարարությունում և ընդհանուր առմամբ արժանացել է հավանության:

Միաժամանակ առաջարկվում է. 

1. Որոշման նախագծի 1-ին կետի 3-րդ ենթակետում <<Հայաստանի>> բառից առաջ ավելացնել <<և>> տառը ու <<տեղահանված>> բառից հետո հանել <<անձանց>> բառը:


	Առաջարկությունն ընդունվել է մասնակիորեն. «և» տառը ավելացվել է, իսկ  «անձանց» բառը չի հանվել, քանի որ այդ դեպքում նախադասությունը կիմաստազրկվի:

	
	2. Նախագծի 2-րդ կետի 3-րդ ենթակետում <<5-րդ կետը>> բառերը փոխարինել <<5-րդ կետի 1-ին ենթակետը>> բառերով:


	Առաջարկությունն ընդունվել է:



	
	3. Նախագծի 1-ին կետի 2-րդ ենթակետը առաջարկում ենք հանել, դրա փոխարեն որոշման հավելվածի 7-րդ կետում ավելացնել նոր պարբերություն, հետևյալ խմբագրությամբ. 

<<Ստաժ սահմանող հանձնաժողովը, համապատասխան հարցման հիման վրա Հայաստանի Հանրապետության պետական արխիվի կողմից ապահովվում է արխիվում պահպանվող այն  փաստաթղթերով, որոնք տվյալներ են պարունակում մինչև 1992 թ. օգոստոս ամիսը Արծվաշեն գյուղի կազմակերպություններում աշխատած անձանց մասին (հրամանագրքեր, հաշվառման մատյաններ, քարտեր, աշխատավարձի ցուցակներ և այդօրինակ այլ փաստաթղթեր): >>:


	Առաջարկությունն ընդունվել է: Նախագծի 1-ին կետի 2-րդ ենթակետը՝ հետևյալ խմբագրությամբ. «5-րդ կետից հետո լրացնել 5.1 կետով՝ հետևյալ բովանդակությամբ.

   «5.1. Հայաuտանի Հանրապետության տարածքային կառավարման նախարարին` ապահովել  uտաժ uահմանող հանձնաժողովին Հայաuտանի Հանրապետության պետական արխիվում  պահպանվող այն փաuտաթղթերի տրամադրումը, որոնք տվյալներ են պարունակում մինչև 1992 թվականի օգոստոս ամիսը Արծվաշեն գյուղի կազմակերպություններում աշխատած անձանց մաuին (հրամանագրքեր, հաշվառման մատյաններ, քարտեր, աշխատավարձի ցուցակներ և այդoրինակ այլ փաuտաթղթեր):», հանվել է:

Հավելվածի 7-րդ կետը լրացվել է նոր պարբերությունով՝ հետևյալ խմբագրությամբ. <<Հանձնաժողովը, գրավոր հարցման միջոցով, Հայաստանի Հանրապետության պետական արխիվից ստանում է Արծվաշեն գյուղի կազմակերպություններում մինչև 1992 թվականի օգոստոս ամիսն աշխատած անձանց աշխատանքային գործունեությանը վերաբերող տվյալներ: >>:

	
	4. Առաջարկում ենք փոփոխել որոշման անվանումը և լրացում կատարել հավելվածի 3-րդ կետում` նախատեսելով Հայաստանի Հանրապետության Արծվաշեն գյուղից բռնագաղթված անձանց վերաբերյալ, համապատասխան ձևակերպում:

  
	Առաջարկությունը չի ընդունվել, քանի որ որոշման նախագծի 1-ին կետի 1-ին ենթակետով վերնագիրը «անձանց» բառից հետո լրացվել է «և 1992 թվականին Հայաստանի Հանրապետության Արծվաշեն գյուղից բռնի տեղահանված անձանց» բառերով:

Հավելվածի 3-րդ կետում փոփոխություն կատարելը նպատակահարմար չէ, քանի որ այն կառաջացնի լրացուցիչ ֆինանսական ծախսեր, և որոշակի ժամանակով կդադարեցվեն հանձնաժողովի աշխատանքները՝ պայմանավորված նոր կնիքի ձեռքբերմամբ:

	ՀՀ արդարադատության նախարարություն

06.11.2010թ.
	Որոշման նախագծի 1-ին կետում «ստաժները» բառը փոխարինել «ստաժը» բառով հաշվի առնելով համապատասխան Հայաստանի Հանրապետության կառավարության 2009 թվականի հուլիսի 23-ի «1988-1992 թվականներին Ադրբեջանի Հանրապետությունից բռնագաղթված անձանց ապահովագրական uտաժը uահմանող հանձնաժողով ստեղծելու և հանձնաժողովի աշխատակարգը հաստատելու մասին» թիվ 907-Ն որոշման վերնագրի պահանջները:
	Առաջարկությունն ընդունվել է:



	
	Որոշման նախագծի 2-րդ կետի 4)-րդ ենթակետում «խմբագրությամբ բառը փոխարինել «բովանդակությամբ» բառով նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:

	Առաջարկությունն ընդունվել է:










